
Enformaziuns y Comunicaziuns

I ô ester ensciö,
desche Chël Bel Dio
ô m’avëi, deache Ël

m’ô bun, desche
sc’i le foss belo.

Dal Vangelo dô San Jan, 4, 5 - 42
Gejù ea stanch dal iade y s’â sonté jö pa bronta; al ea encër 
la sesta ora. 7Endertant êl gnü na ëra samaritana a ćiarié 
fora ega. Gejù ti à dit: Damo da bëre! 8Sü discepui ea 
jüs tla ciüté a cumpré val’ da mangé. 9La ëra samaritana 
ti à dit a Gejù: Co poste pa tö desco iüda perié mè, na 
samaritana, do ega? 10Gejù ti à respognü: Sce te sess, te ći 
ch’al sta la scincunda de Dio, y chê ch’al è chël co te dij: 
Damo da bëre!,  spo l’èsseste tö perié, y al t’ess dé ega via. 
Parora dal Signur. - Lalt a té, Gejù Crist!

Sce te sess... spo l’èsseste tö perié, y al t’ess dé ega via!

Arno Backhaus

Deine Zeit steht in Gottes Händen

”La dërta saù dal’ega reconësciun
empormó tal desert!” (proverb ebraich)

22. de merz: Dé dal’ega

Es mag sein, dass alles fällt,
dass die Burgen dieser Welt
um dich her in Trümmer brechen.
Halte du den Glauben fest,
dass dich Gott nicht fallen lässt:
er hält sein Versprechen.

Es mag sein, so soll es sein!
Fass ein Herz und gib dich drein;
Angst und Sorge wird’s nicht wenden.
Streite, du gewinnst den Streit!
Deine Zeit und alle Zeit
stehn in Gottes Händen (Rudolf Alexander Schröder)

Prozesciun: En sabeda ai 29 de merz èl la prozesciun a Oies dla Schira Jonila y dai 
Ministronć dla Val Badia. An pëia ia dla Roda d’Ćiar (dan Ćianins - La Ila) ales 14:30. Al 
gnarà dit les Staziuns por roé a Oies, olache al sarà ales 16:00 la Mëssa con siur Pire. Dedô 
po düć sté adöm pa en picio renfrësch. Enviês è düć: mitans, mituns, amisc, parontela.

Preparaziun al Bato: En sabeda ai 29 de merz dales 15 ales 17 èl sön Badia, tla Ćiasa J.B. 
Runcher, la Preparaziun al Bato con Erich Frenademetz. Enviês è i geniturs co à en picio 
da baćé, pêrs co aspeta, totes y tòć. Enformaziuns y prenotaziuns pa Lucia al 0471/849372.

Referat/1: La Ćiasa de Palsa y le Raiun Sozial enviëia al referat con siur degan Iaco 
Willeit dal tema ”Benedisciuns - fontanes de vita”, en dédôlönesc ai 25 de merz ales 
15:00, te Ćiasa de Palsa a San Martin. Benedisciuns è forzes positives, co vën da Chël Bel 
Dio y vën dades ennant a porsones inće tres l’interzesciun dai sanć con oraziuns, sëgns y 
cosses. Tla vita da vigne dé dontunse inće nos na sort de benedisciun por i atri.

Referat/2: Le Consëi de Cöra d’La Val enviëia al referat ”Ćiodi baia pa Gejù tan ienn de 
scioldi?” con siur Sepl Granruaz, ai 26 de merz ales 20:00, te gran salf sö La Val.

Biblioteca: Lieste inće tö ienn? Spo vì pa nosta ”Knickerbockerbande!” I s’encuntun en 
vëndres ai  28 de merz ales 15:00, te biblioteca d’Al Plan. Tòlete en liber co t’à plajü, por 
ti al aconsié a tü compagns! Por mitans/mituns de 4. y 5. elementara y scora mesana.

Chidlada: Le Zënter Families Mareo enviëia ala ”Chidlada dles Families”, en sabeda ai 29 
de merz ales 16,00€ ta Runcac. Les scuadres è motüdes adöm dales families con almanco 
trëi partezipanć (de min. 8 agn). Le cost è de 5,00€ a će por iscrić dal ZFM,  i atri 7,00€. 
Laprò èl en panino. Enformaziuns  y prenotaziuns pa Luca Kastlunger al 338/6690440.

Teater: L’Uniun Teater da San Martin enviëia al teater ”Nia ater che la verité”, sot la regia 
de Simon Kostner. La premiera è en sabeda ai 29 de merz ales 20:00, te palestra da San 
Martin. Le teater vën ćiamó prejenté ai 30 de merz, ai 2, 4 y 5 d’aorì - tres ales 20:00, y ai 6 
d’aorì ales 15:00. Prenotaziuns dales 18:00 ales 20:00 al 328/3133285 o n’ora dan le teater.

Curs: Al vën tignì en curs por geniturs con mituns da 0 a 18 agn, sot al titul ”Tomp y 
ligrëza con mituns”. Referënt è Roland Feichter. Al sarà 8 encuntades, plü avisa vëndres 
ai 4 d’aorì, les jöbies ai 10, 17 y 24 d’aorì, y ai 8 de mà, dagnora dales 9:00 ales 12:00 tal salf 
dla Raiffeisen sö La Ila. I atri dis gnarà fać fora con i partezipanć. Cost dal curs: 45,00€ a 
će o 55,00€ a pêr. Enformaziuns y iscriziuns pa Sandra al 348/7821170.




